
ՅՈՒՐԻ ՍՈՒՎԱՐՅԱՆ
Հ Հ  ԳԱԱ հայագիտության և հասարակական 

գիտությունների բաժանմունքի ակադեմիկոս քարտուղար,
ՀՀ  ԳԱՍ ակադեմիկոս

ԱԿԱԴԵՄԻԿՈՍ Վ. Բ. ԲԱՐԽՈՒԴԱՐՅԱՆԻ 
ԾՆՆԴՅԱՆ 85-ԱՄՅԱԿԻ ԱՈԹԻՎ

Ակադեմիկոս Վլադիմիր Բարխուդարյւսնը ժամանակակից 
հայագիտության, հատկապես պատմագիտության ականավոր 
դեմքերից է, վաստակաշատ գիտնական, որի ներդրած վիթ
խարի ավանդը գիտության զարգացման, գիտամանկավար- 
ժական կադրերի պատրաստման, գիտակազմակերպական 
գործունեության ասպարեզներում արժանիորեն գնահատվել է. 
նա գիտության դոկտոր, պրոֆեսոր է, ՀՀ  ԳԱԱ ակադեմիկոս, 
գիտության վաստակավոր գործիչ, պետական ամենաբարձր 
պարգևների ասպետ: Գիտական անուրանալի վաստակի գնա
հատման անուղղակի դրսևորում է նաև իր գործընկերների, 
հայագետ և պատմաբան գիտնականների խոր հարգանքն ու 
պատկառանքը նրա անձի ու գործի նկատմամբ:

Վերջերս հոբելյարի հետ գիտական գործուղման էինք Դո
նի Դոստով քաղաքում: Այդտեղ գործող Նոր Նախիջևան 
պատմական հայկական քաղաքին նվիրված թանգարանի 
տնօրենը ծնկաչոք, ձեռքը համբուրելով դիմավորեց «Նոր Նա
խիջևանի հայկական գաղութի պատմություն» երկհատոր ար
ժեքավոր մենագրության հեղինակին: Այդ տպավորիչ և հուզիչ 
տեսարանը Վ. Բ. Բարխուդարյանի մեծ վաստակի և անհա
տականության գնահատման յուրօրինակ դրսևորում էր:

Ակադեմիկոս Վ. Բ. Բարխուդարյանն իր ավելի քան 60-ամ- 
յա գիտամանկավարժական գործունեության 50 տարիների ըն

թացքում վարել է զանազան գիտակազմակերպական պաշ
տոններ' ՀՀ ԳԱՍ պատմության ինստիտուտի գիտական քար
տուղարից մինչև ՀՀ ԳԱԱ փոխնախագահ: Իբրև գիտության 
կազմակերպչի' մշտապես նրան բնորոշ են եղել բարձր պա
տասխանատվությունը հանձնարարված աշխատանքի նկատ
մամբ, պարտաճանաչությունը, անսահման հոգատարությունը 
ենթակաների և իր բազմաթիվ սաների հանդեպ: Այսօր էւ նա իր 
վառ անհատականությամբ զարդարում է ակադեմիական զա
նազան միջոցառումներ, իմաստուն դատողություններով մաս
նակցում ՀՀ  ԳԱԱ նախագահության նիստերին, գիտւսժողովնե- 
րին, պարտաճանաչությամբ կատարում ՀՀ ԳԱԱ նախագա
հության խորհրդականի և էթիկայի հանձնաժողովի նախագա
հի պարտականությունները:

Ակադեմիկոս Վ. Բ. Բարխուդարյանը հայրենասեր քաղա
քացի է, ինչը հատկապես ակնառու դրսևորվեց արցախյան 
շարժման առաջին տարիներին, նա մշտապես առաջին գծում 
էր թե՜ անհրաժեշտ գիտական մշակումների գործում, թե' քա
ղաքական միջոցառումներին ակտիվ մասնակցության առու
մով: Վերջին տարիներին, երբ արցախյան հիմնախնդրի լուծու
մը թևակոխել է բանակցային փուլ, դրան զուգահեռ կարևոր
վում է մեր պատմության և մշակույթի պաշտպանությունը 
օտարների ոտնձգություններից, նորից վաստակաշատ գիտ
նականը առաջին գծում է. նրա ակտիվ մասնակցությամբ և ղե
կավարությամբ ծավալվում է քաղաքական հայագիտության 
զարգացումը թե' Հայաստանում, թե' արտասահմանյան հայա
գիտական կենտրոններում:

Ջերմորեն շնորհավորելով ակադեմիկոս Վ. Բ. Բարխու- 
դարյանին ծննդյան 85-ամյակի առթիվ՝ մաղթում եմ նրան 
առողջություն, ստեղծագործական նոր նվաճումներ, երջան
կություն իր օրինակելի և խաղաղ ընտանեկան կյանքում:

